
ኡሱፑን አገናን ጾሳ ኪታንቻ ጋብሬል ጋሊላ ጋድያን ናዝሬተ ካታማ
ዳዊታ ያራፐ ግዴዳ ዮሴፎ ጌተትያ ብታነዉ ኦሸታ ቃሸቴዳ ዎዶራትኮ ጾሳ
ማታፐ ኪተቴዳ፤ ዎዶራት ሱንይካ ማይራሞ ጌተቴ።



ኪታንቻይ እዞ፥ “ሀነ ማይራሜ፥ ጾሳ ማታን ሳባ
ደማዳ ያዮፓ። ኔን ሻሃራደ፥ አቱማ ናኣ የላናሳ፤
አ ሱንካ የሱሳ ጋናሳ። እካ ዳራ ግዳናዋ፤
ኡባፐ ቃ ጾሳ ናኣ ጌተታና፤ ጎዳ ጾሳይ አ
አቡ ዳዊታ ካዉተ ኦይድያ አዉ
እማናዋ። እካ ያቆባ ጎለን መናዉ
ካዉታናዋ፤ አ ካዉተዉካ ዉርሰይ
ባዋ” ያጌዳ።



ማይራማካ ኪታንቻ፥ “ታን ዎዶራቶ ግዶ
ድራዉ፥ ሀዌ ዎት ሀናናዌ?” ያጋዱ።
ኪታንቻይካ ዛሪደ እዝዉ፥ “አያና ጌሻይ ነ
ቦላ ያናዋ፤ ቃ ጾሳ ዎልቃይ ኔናን
ሸምፓናዋ። ሄዋ ድራዉ፥ ኔፐ
የለትያዌ ጌሻ ጾሳ ናኣ ጌተታና።”



ማይራማካ ሄ አገና ግዶን ደንዳደ ክል ዞዘትያ ይሁዳ
ጋደን ደእያ እት ካታማ ኤሌላ ከሳዱ። ዛካራሳ ጎለ ገላደ
ኤልሳቤጾ ሳሮታዱ። ኤልሳቤጻካ ማይራም ሳሮታ ስሴዳ
ዎደ፥ እዝ ኡሉዋን ደእያ ሻሃራይ
ጉፔዳ፤ ኤልሳቤጻካ አያና ጌሻን
ኩማዱ። ባረ ኮሻካ
ቁ ኦደ፥ “ኔን ማጫዋንቱ
ግዶፐ አንጀቴዳዉኖ። ኔፐ
የለትያዌካ አንጀቶዋ።”



የሱስ ክርስቶሳ የለታይ ሀዋ
ማላ፤ አ ዳያ ማይራማ
ዮሴፎ ኦሸታ ቃሸታ ኡታዱ።
ሄ ዎደ ዮሴፎና ጋከተናን
ደኣደ፥ ጌሻ አያናን ሻሃራዱ።
እዞ ጊግስ ዎዳ ዮሴፎ ጽሎ
አሳ ግዴዳ ድራዉ፥ እዞ
ካዉሻናዉ ኮይቤና፤ ኢባ
ቆንጭሰናን እዞ አጋናዉ
ቆፔዳ።



ሽን እ ሄዋ ቆፕሽን፥ ጎዳ ኪታንቻይ አኩሙዋን አናና ጋከቲደ፥ “ዳዊተ ናኣ
ዮሴፎ፥ ማይራማ ጌሻ አያናን ሻሃሬዳ ድራዉ እዞ አካናዉ ያዮፓ።
እዛ አቱማ ናኣ የላናዉኑ፤ ኔንካ፥ እ አሳ ናጋራፐ
አሽያ ድራዉ አ ሱን የሱሳ ጋደ ጼሳናሳ” ያጌዳ።
ዮሴፎ ገምእሹዋፐ ቤጎቲደ፥ ጎዳ ኪታንቻይ ባረና
አዛዞዋዳን፥ ማይራሞ ባረ ጎለ አፌዳ። ሽን ናአይ
የለታና ጋካናዉ ዮሴፎ እዝኮ ሺቅቤና፤ ቃይ ናኣካ
የሱሳ ጊደ ሱንዳ።



ሄ ዎደ ሮማ ካዉተ ጋርሳን ደእያ አሳይ ኡባይ ሱን ጻፈታናዳንነ
ፓይደታናዳን አዉግስጾሰ ቄሳረፐ አዛዙ ከሴዳ። ሀዋ ድራዉ እት እት
አሳይ ጻፈታናዉ ባረ ካታማ
ባረ ካታማ ቤዳ።



ዮሴፎካ ዳዊታ ጎልያፐነ ያራፐ ግድያ ድራዉ ጋሊላ አዉራጃን ደእያ
ናዝሬተ ካታማፐ ደንዲደ ዳዊታ ካታማ ግዴዳዉንኮ ይሁዳን ደእያ
ቤተሌመ ጌተትያ ካታማ ከሴዳ።
ሄ ዎደ የልያ ዎዲ ማቴዳ አዉ
ኦሸታ ኡቴዳ
ማይራማካ አናና
እትፐ ባዱ።



ኡንቱንቱ ሄዋን ደእሽን እዝዉ
የልያ ዎዲ ጋኪ አጌዳ።



እዛካ ባይራ ናኣ ግዴዳ አቱማ ናኣ የላዱ፤ እማይ ሸምፕያ ሳ ደማቤና ድራዉ፥
ናኣ ማዩዋን ጻጻደ ጋጳትያን ቀራዱ።



ሄ ጋድያን ቃማ ባረንቱ ዉድያ ሄሚደ ደምባን አቅያዋንቱ ደኢኖ።
ጾሳ ኪታንቻይ ቆፐናን ዪደ ኡንቱንቱ ምይያን ኤቄዳ፤ ጎዳ ቦንቹ
ኡንቱንቱ ዩሹዋን ፖኤዳ ዎደ፥ ዎልቃማ ያሻይ

ኡንቱንታ ኦይቄዳ።



ኪታንቻይ ኡንቱንታ፥ “ያዮፕተ፥ አሳዉ ኡባዉ ሀንያ ዳሮ ናሸችያ
ምሽራቹዋ ታን ህንተንቶ አሃድ። ሀቼ ዳዊታ ካታማን አሽያዌ
የለቴዳ። እካ ጎዳ ክርስቶሳ። ሀዌ ህንተንቶ ማላ

ግዶ: ጋጭኖ ናአይ ማዩዋን ጻጸቲደ
ጋጳትያ ግዶን
ግሴዳዋ

ደማንታ” ያጌዳ።



ቆፐናን ጮራ ጾሳ ኪታንቻቱ ኮይሮ ኪታንቻና እትፐ ቆንጬድኖ።
ጾሳካ ጋላቲደ፥ ሀዋዳን ጌድኖ: “ቦንቹ ጾሳዉ ቦላ
ሳሉዋን ግዶ። ሳኣን እ ዶስያ አሳዉ ሳሮተይ

ግዶ” ያጌድኖ።



ኪታንቻቱ ኡንቱንቱፐ ሻከቲደ ሳሉዋ ከሶዋፐ ጉየ፥ ዉድያ ሄምያዋንቱ፥
“ጎዳይ ኑዉ ቆንጭሴዳዋ፥ ሀዋ ሀኔዳ የዉዋ በአናዉ ቤተሌመ ቦይተ” 
ጌተቴድኖ። ኡንቱንቱካ ኤሌሊደ ቤድኖ። ማይራሞነ ዮሴፎ ደሚደ፥
ጋጭኖ ናአይካ ጋጳትያን ግሴዳዋ በኤድኖ። ሄዋፐ ጉይያን ጉ ናኣ ድራዉ

ኦደቴዳዋ ቆንጭሲደ ኦዴድኖ።



የሱስ ይሁዳ ጋድያን
ቤተሌመ ጌተትያ
ካታማን ሄሮድሰ
ካዉቲደ ደእያ ዎደ
የለቴዳ፤ ሄዋፐ
ጉይያን፥ ጾልንትያ

ፓይድያ አሳይ አዋይፊ ዶልያ ባጋፐ
የሩሳላመ ዪደ፥ “አይሁዳ ካትያ ግዳናዉ
የለቴዳ ናአይ ሀቃን ደኢ? ኑን አዋይፊ
ዶልያ ባጋና ከሴዳ አ ጾልንትያ በኢደ፥ አዉ
ጎይናናዉ ዬዶ” ያጊደ ኦቼድኖ።



ሄዋፐ ካላ፥ ሄሮድሰ አዋይፊ
ዶልያ ባጋፐ ዬዳ አሳቱዋ ጌማን
ጼሲደ፥ ጾልንቲ ኡንቱንቶ ቤቴዳ
ዎድያ ኡንቱንቱፐ ጌሺደ ኤሬዳ።
ያቲደ ቤተሌመ ኡንቱንታ የዲደ፥
“ቢደ ናኣ ሎይ ኮይተ፤ አ ደሜዳ
ዎደ ታንካ ባደ አዉ ጎይናናዳን፥
ታናካ ኤርስተ” ያጌዳ።



ኡንቱንቱ ካቲ ጌዳዋ ስስ ቢደ ኦግያን አዋይፊ ዶልያ ባጋና ኡንቱንቱ ካሰ
በኤዳ ጾልንትያ በኤድኖ፤ ናአይ ደኢያሳ ጋኪደ ኤቃና ጋካናዉ፥

ጾልንቲ ኡንቱንታ ካለዳ። ጎለ ገሊደ፥ ናአይ ባረ ዳይ
ማይራምና ደእያዋ በኤድኖ፤ ጉልባቲደ
አዉ ጎይኔድኖ፤ ሄዋፐ ካላ፥ ባረንቱ
ሳጽንያ ዶዪደ፥ ዎርቃ፥ እጻናነ ካዋራ

አዉ እሞታ ሺሼድኖ።
ኡንቱንቱ ሄሮድሳኮ ስመና
ማላ፥ ጾሳይ አኩሙዋን
ኡንቱንታ፥ “ህንተና ኤርተ” 
ጊና ሀራ ኦግያና ባረንቱ
ጋደ ስሜድኖ።



ኡንቱንቱ ቤዳዋፐ ጉይያን፥ ጎዳ ኪታንቻይ
አኩሙዋን ዮሴፎ ቤቲደ፥ “ሄሮድሰ ናኣ
ዎናዉ ኮይያ ድራዉ፥ ደንዳደ ናኣነ አ ዳዮ
አካደ ግብጼ ጋድያ በታ፤ ታን ነዉ ኦዳና
ጋካናዉ፥ ያን ደአሻ” ያጌዳ። ዮሴፎ ቃማ
ደንዲደ፥ ናኣነ አ ዳዮ አኪደ፥
ግብጼ ጋድያ ቤዳ፤ ጎዳይ ናብያ
ባጋና፥ “ታን ታ ናኣ ግብጼ
ጋድያፐ ጼሳድ” 

ያጌዳዌ ፖለታና ማላ፥ ሄሮድሰ ሀይቃና
ጋካናዉ እ ያን ደኤዳ።



ሄዋፐ ጉይያን፥ ሄሮድሰ አዋይፊ ዶልያ
ባጋፐ ዬዳዋንቱ ባረና ጭሜዳዋ ኤሬዳ
ዎደ፥ ዳሮ ሀንቀቲደ፥ ጾልንቲ ካሰ
ቤቴዳ ዎድያ ኡንቱንቱፐ ስሴዳዋዳን፥
ዎታዳራቱዋ የዲደ፥ ቤተሌመንነ ዩሹዋን
ደእያ ላኡ ላይ አቱማ ናናነ ላኡ ላይፐ
ጋርሳና ደእያ አቱማ ናና ኡባ ዎሴዳ።



ሄሮድሰ ሀይቄዳዋፐ ጉይያን፥ ጎዳ
ኪታንቻይ ግብጼን ዮሴፎ አኩሙዋን
ቤቲደ አ፥ “ደንዳ፤ ናኣነ አ ዳዮ አካደ፥
እስራኤልያ ጋድያ ስማ። ናኣ ዎ
ናዉ ኮይያዋንቱ ሀይቂ ድጌድኖ”
ያጌዳ።



ሽን ዮሴፎ አርከላዎስ ባረ አዉዋ
ሄሮድሳ ኦይድያን ይሁዳ
ጋድያን ካዉቴዳዋ ስሴዳ
ዎደ፥ ያ ባናዉ ያዬዳ፤ ጾሳይ
አዉ አኩሙዋን
ህንተና

ኤርተ ጊና፥ ጋሊላ ጋድያ
ቤዳ። ናባቱ፥ “አሳይ አ፥ ‘ናዝሬትያ አሳ’ ጊደ
ጼሳና” ያጌዳዌ ፖለታና ማላ፥ ናዝሬተ
ጌተትያ ካታማ ቢደ ደኤዳ።

ጾሳ ናኣ አማንያ ኡባይ መና ደኡዋ አካናፐ አትን፥ የና
ማላ፥ ጾሳይ ሀ አላምያ አሳ ሎይ ሲቄዳ ድራዉ፥ ባረ

መጽ እት ናኣ እሜዳ።



ሮመ 3:23 አያዉ ጎፐ፥ አሳይ ኡባይ ናጋራ ኦዳ፤ ጾሳ
ቦንቹካ ኡንቱንቶ ጉጼዳ።

ሮመ 6:23 አያዉ ጎፐ፥ ናጋራ ጋቲ ሀይቁዋ። ሽን ጾሳይ ኑ ጎዳ ክርስቶሳ የሱሳ ባጋና
እምያ እሞታይ መና ደኡዋ።

እብራዌ 9:27 አሳይ ኡባይ እት ገደ ሀይቃናዉ በሴ፤ ሄዋፐ ጉይያን
ጾሳይ አሳ ፕርዳና።

ኤፈሶና 2:8,9 አያዉ ጎፐ፥ ህንተ ጾሳ አ ኬካተን፥ አማኑዋን አቴድታ፤ ሀዌ ጾሳ
እሙዋፐ አትን፥ ህንተ ኦሱዋና ግደና። ህንተ ዳቡራን ቤትቤና ድራዉ፥ ህንተ

ጬቀትያባይ አያይነ ባዋ።

ሮመ 10:9,10 ኔን፥ “የሱስ ጎዳ” ጋደ ነ ዶናን ማርካቶፐ፥ ቃይ ጾሳይ ሀይቁዋፐ አ
ደንዳዋ ነ ዎዛናን አማኖፐ፥ ኔን አታና። አያዉ ጎፐ፥ አሳይ ባረ ዎዛናን አማኒደ ጽሌ፤

ባረ ዶናንካ ማርካቲደ አቴ።



ዮሃንሳ ምሽራቹዋ 3:16,17 “ጾሳ ናኣ አማንያ ኡባይ መና ደኡዋ አካናፐ አትን፥ የና
ማላ፥ ጾሳይ ሀ አላምያ አሳ ሎይ ሲቄዳ ድራዉ፥ ባረ መጽ እት ናኣ እሜዳ። አያዉ
ጎፐ፥ ጾሳይ ባረ ናኣ ሀ አላምያ አሳ ፕርዳናዉ ኪትቤና፤ ሽን ኡንቱንታ አ ባጋና

አሻናዉ ኪቴዳ።”

1 ዮሃንሳ ኪታ 5:11-13 ስም ማርካተይ ሀዋ፤ ጾሳይ ኑዉ መና ደኡዋ እሜዳ፤
ሄዌካ አ ናኣን ደኤ። ጾሳ ናአይ ደእያ ኦስነ ደኡ ደኤ፤ ጾሳ ናአይ ባይና ኦስነ ደኡ ባዋ።
ጾሳ ናኣ ሱንን አማንያ ህንተንቶ መና ደኡ ደእያዋ ህንተ ኤራና ማላ፥ ሀዋ ህንተንቶ

ጻፋድ።

